
Варяен ӑңки Анастасия 
Тользина Касум эвӑт вә, 

Анатолий Брусницин 
аще — вухаь хә Конда 

мўв эвӑт. Тӑм семья Ём-
вошн вә, Анастасия па 
Анатолий щи музейн рә-
питӑңӑн. Щатьщаще 
Касум эвӑт нємасыя 
щив юхтыӑс, ўв вєр-
тут вєрты ики. Вухаь 

хә Александр Сайнахов 
арсыр мўвӑтн вәты мирн 
вәы. ўв ар о пурмӑ-
сӑт вєр па нәам ван-
тупсэта, щӑта пурмӑс 
вєрты хӑрӑта яңхӑ.

Реональда ОЛЬЗИНА

Варя Брусницина па Александр Сайнахов. Ёмвош, 2018-мит оӆ

Мўвтєӆ шуши мир 
емӑӊхӑтӆ пиӆа!

Хурн Варя Брусницина па пурмӑс вєрты хә 
Александр Сайнахов. Щи эвие лыпӑт тыӑщн 
«Тәрум Маа» музей хущи вєртут вєрты хӑрн ӑң-
ке-аще па Павел Тользин щатьщаще пиа вәс.



09.08.
2018 Х 2 Я АЙКЕӐТ№15

Муй щирн айат ёх армияя ӑкӑтсыйт
Тӑта мосванӑн, вәщ тыӑщ 17-мит хӑтӑн, Ёмвошн РИЦ «Югра» нємуп 

айкеӑт ӑкӑтты хот йитн округев телевиденияйн, радивайн па арсыр 
газетаитн рәпитты хӑннєхуятӑт «Итоги призывной кампании «Весна — 
2018» мирхотн Югра мўвев военной комиссариатн рәпитты кәщайт пиа 
вәйтантыйсӑт па айат ёх армияя ӑкӑтты вєрӑт оӆӑӊӑн уша павӑтсӑт.

Округев военкомат 
эвӑт тӑм вәйтан-

тупсыйн вәсӑт: айат ёх 
армияя эщӑтты тӑхи 
кәща ӑңкӑр хә Рустам 
Абдрашитов, военно-
врачебной комиссия 
кәща хә Евгений Юров-
ских, контракт щирн хә 
няврємӑт яха служитты 
ӑкӑтты хот йит кәща 
хуят Джангар Мутаев, 
сыр-сыр военно-патрио-
тической вєрӑт оӑңӑн 
ай ёхўва айке тәты 
Югра мўв военной ко-
миссар ӑңкӑр хә Вла-
димир Леунов па ӑңкет-
ащет комитет кәща нє 
Нина Колосенко.

Сырыя ияха ӑк-
тӑщум айкеӑт 

кӑншты хӑннєхуятӑт 
епийн айат ёх армияя 
эщӑтты тӑхи кәща 
ӑңкӑр хә Р. Абдраши-
тов тӑмиты щи п у-
тӑртӑс, хуты тӑм тови 
па ўң пура мӑр ыв 
ям арат айат хӑннєхә 
Россия хон пєлӑк мўвев 
авӑты пӑта армияя 
служитты вохсӑт. ыв 
сыр-сыр нємуп тӑхета 
китсыйт, мӑта утӑт ху-
щи хә няврємӑт рәт мўв 
шавиты вєра вәнтӑ-
ты питыйт. Щиты тӑм 
юхи хӑщум тыщӑт 
мӑр, ияха ки ўңӑтты, 
араттєн Югра мўвев 
уваттыйн щурӑс вет-
сот хә няврєм служит-
ты мӑнӑс.

Щимӑщ вуаң вєр 
пӑта округев военной 
комиссариат хотн вә-
ты ёх па нє, арсыр оса 
тӑхетн рәпитты хӑн-
нєхуятӑт иса хуыева  
армияя китум пухӑт 
пиа сыр-сыр мосты 
рәпатайт тўңматсӑт.

Тӑм тови па ўң мӑр 
ыв рәт мўве авӑты 

вохум айат хӑннєхуя-
тӑт арпєлӑк эвӑт сыр-
сыр тохтурӑтн вант-
сыйт, артаӑсыйт, ән 
муты кӑшитты муй 
мәшитты хуятӑт ыв 
кўтєн мущатты.

Р. Абдрашитов ясңӑт 
щирн, армияя китум хә 
няврємӑт иса хуыева 
тумтакӑт. ыв муӆты-
кєм университетӑт муй 
колледжӑт етшуптӑсӑт 
па щимӑщ вуаң вєр 
унтасн тўңщирӑңа ар-
сыр ям тӑхетн Россия 
хон пєлӑк мўвев тӑм-
хӑт авӑты вєритӑт. 
Щӑта тӑм кўтн вәум 
тӑмащ вєр пурайн выс-
шей муй па средней 
образования ёша пав-
тум пухӑт контракт 
щирн служитты мӑнты 
щир тӑйсӑт. Щи вєр 
тумпийн, тӑм пўш ӑш-
колайн 11-мит класс 
вещи етшуптум хә 
няврємӑт имухты ар-
мияя вўты ӑн питсыйт 
щит пӑта, ән ыв 
еы арсыр вәнтӑ-
ты тӑхета ӑн мӑнсӑт. 
Кимит вєр — военко-
мат кәщайт нємасыя 
университетӑтн бака-
лавриат муй специа-
литет щирн вәнтый-
ты айат ёхўва мӑсӑт, 
ән щи пухӑт вән-
тӑты вєра ат етшуп-
тӑсӑт. Тӑм он 20-кєм 
процента арат щимӑщ 
хә няврєм армияя ӑн 
вўсыйт.

Еы айке ӑкӑтты 
хуятӑта Югра мўв 

айӆат ёх хущи кӑши-
мәшӑт артаӆӑты тӑхи 
кәща хә Е. Юровских 
тӑмиты лупӑс, хуты 
тӑм пўш армияя во-
хум айат ёх кўтн тәп 
кӑт щирн артаум хә  
няврємӑт вәсӑт: итӑт 

хуыева тумтакӑт, ки-
мит хә няврємӑт мур-
тӑңа мәшӑт тӑйӆӑт, мӑ-
та утӑт екщитты рӑх. 
Щит пӑта тӑмиты кӑт 
щирн ўңтӑсты ёх Рос-
сия хон пєлӑк мўвев 
авӑты ищипа хуы-
ева китсыйт.

Шєңк мәшитты ёх 
эвӑт 38 хӑннєхә мәш 
вєрӑт екщитты юхи 
мӑнсӑт.

Тӑм кәща юпийн 
ӑңкет-ащет коми-

тет кәща нє Н. Коло-
сенко айке тәс, муй 
щирн кашӑң ӑңки муй 
ащи ӑңха, ән ўв 
пухӑ ям тӑхия ат питӑс 
па тўңщирӑңа рәт мў-
вӑ ат авӑс, тӑаң 
ёш-кўрн юхы ат юхтӑс.

Кашӑң пурайн няв-
рєма армияя тәты 
кўтн ӑңкиан арсыр 
єтутӑтн муй әмӑт-
сухӑтн мӑыйт. Щит 
ывеа иса ӑн мос, 
государствайн юхи хӑ-
щум оӑтн служитты 
айат ёх яма апӑтты 
па әмӑтты питсыйт. 
Щи оӑңӑн нємуты 
сух па єтут иса вўты 
ӑн рӑх.

Ӑңкет-ащет тӑхи 
кәща нє ясңӑт сух-

нум юпийн контракт 
щирн хә няврємӑт яха 
служитты ӑкӑтты хот 
йит кәща Д. Мутаев лу-
пӑс, хуты тӑм йисн и о 
мӑр служитты айат ёх 
тыӑщ мӑр вўты вух-
а ня процент ара-
та нух єӑтсыйт. ыв 
яма әмӑтӑыйт, а-
пӑтыйт па вещи ар-
мияя тәты ёх картыке 
хўват ӑңкиа-ащиа 
пиа путӑртты пӑта кӑт 
сим-картайн мӑыйт: 
ит — МТС, кимит ут — 
Теле2 карта. Щитӑт 

хўват ыв юн хӑщум 
рәт ёха пиа путӑрт-
ты вєритӑт. Вантэ, 
щимӑщ сим-карта тӑй-
ты айат хуятӑт иса 
тыны-пєы путӑрт-
ты щир тӑйӑт. Арсыр 
вєр тумпийн, юхи хӑ-
щум 2017-мит он йи-
уп закон «О военной 
службе» эщӑтсы, мӑ-
та ут хўватн вән нєпек 
хоӆумты па кўтуп вән-
тӑты тӑхи етшуптум 
хә няврємӑт контракт 
щирн кӑт о мӑр слу-
житты вєритӑт. Щи ёх 
и тыӑщ мӑр 25 муй 35 
щурӑс шойт арат ты-
ӑщ вухӑн сухуптӑ-
ыйт. Щимӑщ вєр тум-
пийн, хә няврємӑт иса  
ывеа рӑхты щирн слу-
житты тӑхи кӑншӑт. 
Щирн, хута ӑңхаӑт, 
щи мўвн Россия хон 
пєлкев авӑӑт.

Югра мўв воен-
ной комиссар 

ӑңкӑр хә В. Леунов 

ай павтӑс, муй щирн 
ыв арми я я мӑнты 
айат ёх пиа сырыя 
путрємӑсӑт, ән ыв 
вещката па тўңщирӑ-
ңа ат служитсӑт. Итәх 
ёх мӑтты лупсӑт тӑм 
кәщая, хуты нємасыя 
рәт мўве авӑты э-
щӑтыйсӑт. Щит пӑ-
та арсыр кӑс у псэта 
катӑсыйсӑт па уни-
верситетӑтн муй кол-
лед ж ӑт н иса вән -
тыйсӑт, ән кашӑң 
мосты рәпата ушӑңа-
сащӑңа вєрты. Щӑ-
та итәх тӑхетн вән-
тыйты хә няврємӑт 
нємасыя служитты пӑ-
та заявления нєпекӑт 
хӑншӑт па мўве а-
вӑты мӑнӑт. Юхи 
юхӑттэн щимӑщ ай-
ат ёх йипа ыв вән-
тыйты вєрӑа кат-
ӑсӑт. Тӑмиты тӑм 
пўш армияя ай ёх вох-
ты вєрӑт эщӑтсыйт па 
тўңматсыйт.

Владимир ЕНОВ

єтут вєрты вєр нух єнмӑс

Вәщ тыӑщн мирхот вәс, хута Стратегия социально-экономического 
развития нємуп вєр нух вантсы. Щит ропӑхн тухӑң хопӑтн атыйты вєр 
па «Развитие агропромышленного комплекса и рынков сельскохозяйст-
венной продукции, сырья и продовольствия в Ханты-Мансийском авто-
номном округе — Югре на 2018-2025 годы и на период до 2030 года» нємуп 
поступсы оӑңӑн путӑр мӑнӑс.

Мирхот пўншумн 
мўвев кәщая нётты 
нє О. Белоножкина 
лупӑс, Ёмвош округн 
яртъяң аэропорт, вән 
тухӑң хопӑт омсыйты 
кӑт тӑхеңӑн па верто-
летӑт и омӑстыя сот 
мутас тӑхи, щӑта «Со-
действие развитию 
авиации общего назна-
чения (АОН) в Ханты-
Мансийском автоном-
ном округе — Югре» 
нємуп поступсы вә. Щи 
вєрӑт унтасн тухӑң хо-
пӑт вәты тӑхет рәпит-
ӑт. Интум щитӑта ар 
щирн нётты мос. Щит 
айшӑк налогӑт вєрты 
па тухӑң хоп омӑсты 
мўвӑт эвӑт шимӑшӑк 
вух вўты мос», — лупӑс 
Ольга Игоревна.

Дорожной хозяйства 
департамент хущи кә-
ща юкана вәты хә 
А. Новиков лупӑс, рә-
пата хотэ тухӑпи го-
сударственной иму-
щества хот щи вєр 
тўңматты партсы. Щӑ-
та «Содействие разви-
тию авиации общего 
назначения (АОН) в Хан-
ты-Мансийском авто-
номном округе — Югре» 

нємуп поступсы вўра-
ңӑн ищи щи ут ямсыева 
эщӑтты питы. «Ниж-
невартовскавиа» тӑхи 
кәща Сергей Бакунин 
лупӑс, ыв вошен ар-
сыр тухӑң хопӑта и 
омӑсты рӑх. Щитӑта 
нёттыя ыв 25-кєм про-
цент араттыя шим вух 
вўты нумӑс павӑтсӑт.

Еы О. Белоножкина 

ай павтӑс, 2017-мит он 
АПК тӑхета касна эвӑт 
1,5 миллиард арат шойт 
вух мӑсы, щит рўвн є-
тут вєрты вєр 110% арат-
тыя нух ємнмӑс. «Тәня 
мўвевн 15,5 щурӑс тон-
на арат єтут вєрсўв, 
900 тонна воньщумут 
воньщсўв, фермерской 
тӑхет яртъяң мутас 
щурӑс нюхи, ветхущъяң 
щурӑс тонна єсум йиңк 
па ветхущъяң миллион 
щищкўрек пушӑх е 
тынысӑт. Щӑта нив 
йиуп фермерской тӑ-
хи пўншсы. Щит ям вєр, 
кўш округевн ищкишӑк 
па єтут вєрты утӑт єн-
мӑты авӑрт», — лупӑс 
губернатора нётты нє.

Общественной сове-
та ӑңум хә А. Наза-
ренко ай павтӑс, АПК 

хущи 2017-мит он вє-
рӑт 112,8 процент вән-
ты нух єнумсӑт. Щит 
фермерской тӑхи ара 
йис; вой ощ ищи ар-
шӑка йис; ар кӑртәпка 
ӑкӑтсы; нюхи па єсум 
йиңк ара йис; ар хў ве-
пӑсӑсы па воньщумут 
воньщсы; аршӑк хот 
кәртӑң ёха омӑссы. Е-
ы А. Назаренко лупӑс, 
2018-мит о питумн 
няхущъяң щурӑс мис 
па ов вәс; 43,9 щу-
рӑс пәрӑщ, 519-кєм 
щурӑс тухӑң вой, 42 
щурӑс вўы. Щи вєрӑт 
64 процент араттыя 
айшӑк бизнесменӑт э-
щӑтсӑт. 2017-мит он 
федеральной па ок-
ругев касна эвӑт АПК 
тӑхета 1 612,3 миллион 
арат вух мӑсы. Щӑта 
рәпитты ёх 30-кєм щу-
рӑс шойт вух вўӑт.

А. Назаренко ясӑң 
щирн щит ям вєр, тәп 
кашӑң о кәртӑт лӑп 
тәхӑрты питсыйт:

— АПК поступсы щи ут 
эщаттыя хӑншман вә. 
Ма щирємн, мєт оӑңӑн 
кәртӑтн вәупсы нух 
тўңматты мос, ән 
мир щӑсаты е а мӑн-

сӑт. Тӑм ванӑн па щи итәх 
кәртӑт лӑп тәхӑрсыйт. 
Щиты кәртӑт таты йиты 
питсӑт. Па щирн рә-
пата эщӑтты мос. Ма 
нәмӑсум, АПК нєпек па 
щира хӑншты мос.

Промышленность де-
партамент хущи рә-
питты хә А. Киселев щи 
путӑр еы тәсэ:

— Тӑм хӑт айшӑк 
рәпата тӑхет федераль-
ной па окружной кә-
щаятн ямсыева нёт-
ыйт. 2015-мит о вўш 
эвӑт кооперативӑта 
нух нётты вух мӑўв. 
Интум хў вепӑсӑты 
тӑхета ищиты нётты 
мос. Щӑта агропро-
мышленной тӑхета нёт-
тыя инвестиционной 
вєрӑт эщӑтсўв. Тӑм пўш 
роботизированной нє-
муп пєрмайт омӑсты 
питсўв. 2019-мит он 
«АИС АПК» нємуп айке-
ӑң тӑхи эщӑтўв. Щив 
АПК вєрӑт оӑңӑн арсыр 
ут хӑншты питўв.

Кәртӑта нётты пӑты 
айат семьяйта па ай-
ат хуятӑта вух сухуп-
тӑўв па ывеа хотӑт 
омӑсўв. Рәпата нєпек 
хоумты юпийн айат 
ёх кәртӑтн рәпатая вў-
ўв. Щи тумпи кәртӑң 
няврємӑта спортивной 
тӑхет омӑсўв па щи 
вєра мосты пурмӑсӑт 
әтўв, Вуаң Отечест-
венной аьн аясум 
ёха омсум кев хурасӑт 
нух йипатўв.

Реональда ОЛЬЗИНА

Нєпек єсӑты хӑта эщӑтыйӑт
Ёмвошн вәйт ор тыӑщ 2-мит хӑтӑн пи-

риты комиссия кәща хә Денис Корнеев айкеӑт 
ӑкӑтты ёх пиа вәйтантупсы вєрӑс. ўв тӑм сўс 
лыпӑт хойты тыӑщн питты пирєсты хӑт оӑ-
ңӑн путӑртӑс. ўв ясӑңа щирн, щи хӑтӑн 
автономной округңӑн па Тюменской областян 
вәты мир Тюменской область губернатор хә 
пириты питӑт. Щи тумпи мўң округевн 727 
депутат па 46 муниципальной тӑхет кәща ёх 
па пириӑт.

Хӑннєхә әтты єтутӑт артаӑты вєр
Ёмвошн РИЦ «Югра» нємуп тӑхийн вәщ ты-

ӑщ 12-мит хӑтӑн телевиденияйн, радивайн па 
газетаитн рәпитты хӑннєхуятӑт «Меркурий» 
тӑхи оӑңӑн арсыр айкеӑт уша павӑтсӑт.

Щит щимӑщ элект-
ронной тӑхи, мӑта ут 
унтасн кашӑң хӑннєхә 
Интернет хўват вант-
ты щир тӑй, муйсӑр 
ай кәрт муй вән вош 
эвӑт апкайн арсыр 
єтутӑт тыныты мўң 
хущева тәыйт. Ищи ут 
хущи ямсыева уша вєр-
ты рӑх, артаӑсыйт 
муй ӑнтә ветеринарной 
тохтурӑтн е тыныты 
нюхет. Рӑх муй ӑнтә 
мўңева апкаитн нюхи 
әтты, муй па щит му-
ты мәш тӑй.

Щи вєрӑт оӑңӑн Юг-
ра, ЯНАО, Тюменской 
область Россельхознад-
зор кәща ӑңкӑр хә 
Иван Тиунов па сыр-
сыр вой мәшӑт артаӑ-
ты округев ветслужба 
хә Вячеслав Гриба-
нов айке тәсңӑн па 
«Меркурий» нємуп тӑ-
хи оӑңӑн путӑртсӑ-
ңӑн. Тӑм йисн, вантэ, 
апкайн тыныты єтут 
нємасыя сертификат 

нєпекӑтн эщӑтман 
вә. Щи ут хўват ар-
сыр хотӑң вой нюхет, 
сыр-сыр хўӑт, єсўм 
йиңкӑт па па єтутӑт 
апкая тәты епийн 
яма вантыйт па мосты 
нєпекн юкантыйт. Щи 
вєр юпийн вещи е 
тыныты щира тәыйт.

Щимӑщ сертификат 
сырыя иса нєпекн хӑнш-
сы, щит шєңк хўв па вєра 
щухлаңӑң вєр вәс. Щӑ-
та щитӑт хўватн сыр-
сыр єтутӑт акка мӑн-
ты па е тыныты щир 
тўңщирӑңа уша вєрты 
ӑн рӑхӑс. «Меркурий» 
нємуп тӑхи, мӑта ут Ин-
тернет хущи эщӑта, 
щи вєр тўңматты пит. 

И. Тиунов тӑм мир-
хотн путӑртӑс, хуты тӑм 
йисн иса электронной 
сертификация рәпит-
ты пит. Арсыр єтутӑт 
артаум нєпекӑт щи 
«Меркурий» тӑхия э-
щӑтыйт. Хотӑң войт 
єнмӑты па ыв щирєн 

рәпитты хӑннєхуятӑтн 
сыр-сыр вой нюхи е 
тыныты епийн вой 
тохтурӑтн щитӑт вант-
ыйт, сертификат нє-
пекн мӑыйт па щи 
нєпекӑт «Меркурий» 
тӑхия постӑыйт.

Тӑмхӑт щи тӑхийн 
Югра мўвев уватн арат-
тєн 13 щурӑс щимӑщ 
хотӑң войт єнмӑты па 
социальной тӑхет, ӑш-
колайт, пәьницайт, ай 
няврємӑт хӑт мӑр а-
вӑты хотӑт эщӑтты рә-
пата вєрӑт иса хуыева 
нух хӑншман вәӑт. 
Щит пӑта атэт хӑннє-
хәйт муй арсыр рәпит-
ты тӑхет сертификат ки 
ӑн тӑйӑт, ыв вєрум 
пурмӑса муй єтута 
е тыныты ӑн вєритӑт. 
Щимӑщ нєпек такы ты-
нєсты па «Меркурий» тӑ-
хия нух ӑн хӑншаньщ-
ты ёх Россия хон пєлӑк 
закон щирн 500 щурӑс 
шойт вухн пуныйт.

Щӑта В. Грибанов 

айкеӑт вєрӑс па лупӑс, 
хуты Россельхознадзор 
вєрум поступсы шєңк ям. 
Щи программа унтасн 
кашӑң хӑннєхә апкайн 

ям єтутӑт әтты вє-
рит. Щи тумпийн, ка-
шӑң әтты єтут муй 
пурмӑс Интернет хўват 
вантты рӑх. «Мерку-
рий» тӑхийн тәса хӑнш-
мӑн вә, муйсӑр тӑхи 
эвӑт єтутӑт па пур-
мӑсӑт Югра мўва тә-
сыйт па мӑта кәртӑң па 
вошӑң апкаитн щитӑт 
е тыныыйт.

Кашӑң апкая юхтум 
хӑннєхә тынєсты хуят 
эвӑт сертификат нє-
пек вохты па вантты вє-
рит. Щи ут хущи ям-
сыева хӑншман, муйсӑр 
нюхи тыныа, хән па 
щи хотӑң вой павӑтсы, 
мӑта вой тохтурн щи 
нюхи мәш тӑйты вєр 
щирн артаӑсы, мӑта 
тӑхийн хӑннєхуятӑт 
хотӑң войт єнмӑсӑт, 
муйсӑр Россия мўвӑт па 
кәртӑт эвӑт щимӑщ 
вой нюхет апкая е 
тыныты пӑта тәсыйт.

«Меркурий» тӑхи, тӑм 
хәйңӑн ясӑңа щирн, 
щит мосты па вән унтас 
тәты вєр, мӑта ут хуя-
тӑта иса нёт.

Владимир ЕНОВ

Тӑм пўш пириты вєр 
«досрочной голосова-
ние» щирн вәйт ор ты-
ӑщ 29-мит хӑт вўш 
эвӑт оңиты. Мӑта 
хуятӑт сўсн щит вєрты 
ӑн вєритӑт ки, ыв сы-
ры нєпек єсӑты щир 
тӑйӑт.

Интӑм Тюменской об-
ласть губернатор поса 5 

хуят нєпек мӑсӑт. Щит 
Артём Зайцев — ЛДПР 
эвӑт, Иван Левченко — 
КПРФ, Александр Моор 
— «Единая Россия», Вла-
димир Пискайкин — 
«Справедливая Россия», 
Лариса Шакурова — 
«Социальная защита 
Тюменской области» 
партия эвӑт. Хуыева 

ёх мосты арат ёш пос 
ӑкӑтсӑт, тәп Л. Шакуро-
ва кӑт ёш пос тәс. Ин 
нєпека нух вантыйт 
па вәщ тыӑщ нивӑ-
мит хӑтӑн лупы, мӑ-
та хуятӑта еы мӑн-
ты рӑх.

Югра мўвн па 1494 
хуят нєпек мӑсӑт, ыв 
эвӑтэа — 331 хуят — ыв  
саттэа, 1163 хӑннєхә — 
партияйт па оса тӑхет 
эвӑлт. «Единая Россия» 
партияйн хуыева вә-
ум мандатӑт лӑп тә-
хӑрсыйт, ЛДПР — 150 
кандидат, КПРФ — 105, 
«Справедливая Рос-
сия» — 24 хуят.

Тӑмхӑт 969 хуят ре-
гистрация вєр мӑнсӑт, 18 

хуят еы ӑн єсӑсыйт. 
Тӑм вєр вәйт ор тыӑщ 
3-мит хӑтӑн етшуптӑы. 

Д. Корнеев еы лу-
пӑс, хуты пириты хӑтӑн 
нєпек єсӑты тӑхетн тӑм 
йис щўңкӑт омсӑыйт. 
Щит видео хўват вант-
ты рӑх па нємасыя про-
токол нєпекӑта GR-код 
вєры. Кашӑң нєпек 
єсӑты тӑхи ўв юкан 
GR-код тӑйты пит.

GR-код, щит щимӑщ 
компьютерной пос, мӑ-
та ут протокол-нєпека 
хӑншы. Щит унтасн щи 
протокол-нєпекӑт па 
щира вєрты ӑн рӑх па 
ёш посӑт кєншӑка ў-
ңӑтты пит.

Надежда ВАХ

Йис вєрӑт нух аумты мос
Мӑнум апӑтмитн Ёмвошн правительства ёх 

мирхот вәс. Кәща ёх Россия президент миюм 
партупсэт эщӑтты оӑңӑн путӑртсӑт.

Хуты хотӑң войт па єтутӑт 
єнмӑты тӑхет нётыйт

Вәщ тыӑщ 19-мит хӑтӑн Ёмвошн РИЦ «Юг-
ра» нємуп айкеӑт ӑкӑтты тӑхийн рәпитты 
хӑннєхуятӑт Югра мўв промышленность хущи 
вәты АПК управления тӑхи кәща хә Дмитрий 
Наливайко па государственной поступсэт АПК 
управления тӑхийн эщӑтты кәща хә Алек-
сандр Фадин пиа вәйтантыйсӑт. Кәщайңӑн 
путӑртсӑңӑн, хуты тӑм йисн сыр-сыр хотӑң войт 
па єтутӑт єнмӑты тӑхет округев эвӑт ар нё-
тупсыйн мӑыйт.

Оӑң ясӑң айкеӑт 
кӑншты ёх епийн Юг-
ра мўв промышлен-
ность хущи вәты АПК 
управления тӑхи кәща 
хә Д. Наливайко тәс. ўв 
лупӑс: «Кашӑң хӑннєхә 
яма вәйтӑэ, хуты мўң 
Югра мўвев увӑс пє-
лӑк мўва ўңтӑс, щи-
мӑщ вєр пӑта хотӑң 
войт па єтутӑт єн-
мӑты тӑта итәх оӑтн 
вєра авӑрт. Щи вє-
рӑт пєа ӑн вантман, 
АПК хущи вәты па 
рәпитты хӑннєхуятӑт 
мўв хӑрыйн сыр-сыр 
єтутӑт омӑсӑт, хо-
тӑң войт єнмӑӑт, хў 
вепӑсӑӑт па арсыр 
вонщумутӑт вәнтӑтн 
ӑкӑтӑт. Щи утӑт унтасн 
щурӑс мутас хӑннєхә 
округев уваттыйн ар 
рәпитты тӑхет пўнш-

ман тӑйӑт па мосты є-
тутӑт вєрӑт. Тӑм йисн 
щимӑщ тӑхет тӑйты ёх 
арсыр кооперативӑта 
ияха ӑктӑщты питсӑт. Ас 
хӑты тыӑщ 2016-мит 
он округевн тәп апӑт 
кооператив тӑхи мўң 
хущева пўншман вәс. 
Юхи хӑщум он арсыр 
кәртӑтн рәпитты тӑхет 
ищиты ыв кўтєн яха 
питащты вўянтсӑт. 
Вантэ, щит пӑта ыве-
а сыр-сыр авӑртӑң 
рәпатайт кєншӑка э-
щӑтты пит. Ин тӑта 
«Ермак-Агро» нємуп 
кооператив вә. Щи тӑ-
хия округев вән кәщайт 
шєңк ям вухӑң нётупсы 
грант щирн эщӑтсӑт. 
Щи кооперативӑт хущи  
вәты ёх Сәрханӑн, 
Нижневартовскайн па 
Ёмвошн арсыр єтутӑт 

шавиты хотӑт әтсӑт. 
Тӑм ванӑн ыв сыр-
сыр хотӑң войт, хўӑт, 
мўв хӑрыйн єнмум є-
тутӑт па воньщумутӑт 
вошӑң хӑннєхуятӑта 
тыныты питӑт. Кимит 
кооператив ин округевн 
па вєрсы па «Иртыш-
Агро» нємн нємӑтсы. 
ыв хущеа рәпитты 
хуятӑт нух сорӑтум 
турнӑт эвӑт ант вєр-
ты питӑт, ән щи 
антӑн Югра мўвевн 
єнмӑты хотӑң войт 
апӑтты, ән па тӑхет 
эвӑт щимӑщ турнӑң 
ант вән тын саты па 
ӑн әтты. Щи пурайн 
еша кєншӑк пит ми-
сӑт муй ошӑт єнмӑты 
па еы тӑйты».

Щӑта государствен-
ной поступсэт АПК 
управления тӑхийн э-
щӑтты кәща хә А. Фа-
дин тӑмиты путӑртӑс: 
«Нацпроект щирн го-
сударства эвӑт хотӑң 
войт па єтутӑт єнмӑ-
ты тӑхет 2006-мит о 
вўш эвӑт ищи арсыр 
вухӑң нётупсыйн мӑ-
ты питсыйт. Тәп тӑм 
йисн щимӑщ вән нётты 
вєрӑт 2016-мит о вўш 

эвӑт иса грантӑт щирн 
эщӑтты вўянтсыйт. 
Щи грантӑң нётупсы 
кӑт щирн мӑн: и пєлӑк 
эвӑт федеральной вух 
ўңӑтты тӑхи вухӑт кит-
ыйт па кимит нётты 
щир округев эвӑт яма 
эщӑты. 2017-мит он 
«Ермак-Агро» нємуп 
кооператив вән вухӑң 
грант хоумтӑс. Щӑ-
та Ас нопӑтты тыащн 
2018-мит он кӑт коопе-
ратив тӑхєңӑн «Иртыш-
Агро» па «Ёмвош» ищиты 
китумтак грантӑң вух 
мущатсӑңӑн. Мєт вән 
грант араттєн 70 мил-
лион шойт вуха хой. 
Щи арат грант вух итәх 
кооперативӑт ӑн ӑңха-
ӑт вўты. Ас нопӑтты ты-
ӑщн тӑм он и щимӑщ 
тӑхи грант щирн го-
сударства эвӑт тәп 23 
миллион шойт вух вўс. 
Щит пӑта рӑх лупты, 
хуты ияха питащум 
рәпитты тӑхет мєт ӛрӑ-
ңа па щомӑңа йисӑт па  
щимӑщ нётупсы вєрӑт 
округев кәщайт эвӑт 
иса ӑн па авӑӑт».

Владимир 
НОСКИН

Округ кәща нє Н. Ко-
марова муниципальной 
тӑхет кәщайта партӑс, 
ән ыв шуши мирӑт 
культура авӑман тӑй-
ты па еы тәты вєрӑт 
кашӑң районӑн нух ат 
вантсӑт па тўңщирӑ-
ңа ат эщӑтсӑт. Интӑм 
тәп округ программа 
«Развитие культуры до 
2030 года» йиуп щирн 
хӑншман вә. Щит ыпӑт 
хойты тыӑщ 13-мит 
хӑт вәнты вєрты мос. 

Мирхотн «Югра ы-
ңуптӑты» оса тӑхи вице-
президент па «Союз 
мастеров нематериаль-
ного и материального 
культурного наследия 
Югры» кәща нє У. Данило 
путӑртӑс, муй щирн тӑм 
вєр округев уватн тә-
ы. ўв лупӑс: «Мўң шук-
щӑты ёх пиа рәпитўв. 
Ма ӑңхаум пәмащипа 
ясңӑт лупты грант вух 
нётупсы пӑта, мӑта ут 
округ правительства 

эвӑт мӑы. Щи унтасн, 
мўң йис щирӑт авӑман 
тӑйты кєша, сыр-сыр 
мосты вєрӑт эщӑтўв. 
Вєрӑнтты хуятӑт арсыр 
вән вантупсэта яңхӑт. 
Щит ыв пӑтэа шєңк 
ям! Мєт тәса вєрӑнтты 
вєр әхтыйн кӑпӑртты 
хуятӑт губернатор мой-
упсыйн мийяыйт. 
Ма нәмӑсум, щит мўң 
культураев нух аумты 
пӑта мосты вєр».

Ищиты ўв лупӑс, хуты 
мос нух вантты муйсӑр 
пурмӑсӑт арсыр тӑхетн 
вєрыйт. Итәх утӑт эва-
са вєрман вәӑт. Щит 

пӑта мос экспертной 
совет тӑхи пириты, 
ән щӑта кашӑң вєрум 
шуши мир пурмӑс нух 
вантты па лупты, рӑх 
муй ӑнтә щит вєрты 
па е тыныты. Ищиты 
шуши мира вєрум пур-
мӑса е тыныты нёт-
ты мос. Щи пӑта нє-
масыя тӑхет эщӑтты. 

Н. Комарова увӑс мир 
пиа рәпитта пӑта ў-
веа пәмащипа ясӑң 
лупӑс. Щӑта кәща нє 
ӑңкӑр ёхаа щи вє-
рӑт тәсыева нух вантты 
па мосты утӑт нєпека 
хӑншты партӑс.

Пресс-служба айке
Хӑнты ясӑңа тулмащтӑс 

Надежда ИЛЬИНА

Ева нумсӑн тӑйэв
Ас нопӑтты тыӑщн ма Венгрия мўвн рўть-

щӑсум. Хон тухӑң хопн Будапешт воша мӑнсум 
ма щи пурайн нәмӑссум, мўвев уваттан вән и 
вәты Югра тӑхев муты пӑта Ева Шмидт пиа 
вантӑс. Учёный  ими шуши мир ясңӑт па вәупсы 
нух єрамтӑс па мєт сыры нумсӑн юхӑтсы увӑс 
йис вєрӑт, моньщӑт, арӑт авӑман тӑйты пӑта 
нємасыя тӑхи пўншты. Щи пӑта ўв мўң хуще-
ва па па хон мўватн яма вәйтсы.

Ма ўве 1991-мит 
он уша вєрсєм, хән ай 
вәсум. Щи артӑн ӑң-
кєм хущи мойңа юх-
тыӑс, ын щи пурайн 
хўв путӑртсӑңӑн. ўв 
ванкўты Вежакары 
кәрта юхтыӑс, щӑта 
ма щатьщащєм Павел 
Тарасович Костин вәс. 
Ипўш ўв мўңева хушап 
тәс, щӑта щатьщащєм 
апщи Леонид Тарасо-
вич Костин эвӑт вўюм 
путрӑт хӑншман вәсӑт. 
Ар о мӑнум юпийн 
щитӑт хәӑнтсӑам. 
Щӑта Леонид Костин 
Вежакары йис мўв оӑ-
ңӑн айт павтӑс, вантэ, 
тӑм тӑхийн иса Кос-
тин рәтӑт вәсӑт. Ева 
тӑм мўв иса нумсӑн 
па сӑмн тӑйсӑэ. Тӑм 
кәрта вухаь па хӑн-
тэт Консынг ойкая по-
ры тўвман юхтыйсӑт.
Йиуп Яныг кол омӑс-
ты ўв ищи нётӑс. Щи 
тумпийн Губернатор 
ух ӑңкӑр хә Анатолий 

Иванович Райшев па 
па ёх ищи унтас вєрсӑт. 
Хўв о мӑнум юпийн 
2017-мит тӑн хот ет-
шуптӑсы па Тўкъякӑң, 
Понавӑт, Нарыкары, 
Ёмвош, Сәрхан па тӑхет 
эвӑт мир йир тўвман 
юхтыйсӑт. Тӑмӑщ емӑң 
мўв юрємӑты ӑн рӑх.

Будапешт хон вошн 
Ева Адамовна әйңӑт 
па ўв пиэа рәпитум 
ёха пиа вәтаңа йи-
сум, щит Анна Вандор, 
Марта Чепреги, Эстер 
Рутткаи-Миклиан, Дъер-
дом Халми, Жужанна 
Барашитш, Рита Майер, 
Агнеш Кережи. ыв ям 
ясӑңӑн Ева ими нәмӑ-
мӑсэ. Мӑнєма мєт әмӑщ 
вәс Адам яй пиа вәй-
тантыйты. Щи пурайн 
ўв Ева упе хӑюм муй па 
щўртум рәпатайт ван-
тӑс па хурӑт вантты вє-
ритсум, арсыр ущхуь 
путрӑт хәӑнтты. ўв 
эвӑтэа уша йис, Ева 
шєңк овӑт сӑмӑңа тӑйс. 

Мос лупты, Вежакары 
кәртые «оваң воша» 
аьщӑсы. Мосӑӊ, щи 
пӑта тӑм имие ванкўт-
ы щив яңхӑс.

Юхы йитємн иса 
нәмӑссум, хуты Ева 
Шмидт хўв нумсуп вәс, 
шєңк хӑнтэт па вухӑ-
ят па Югра мўв сӑмӑ-
ңа тӑйс.

И хӑт ўве нәмӑ-
мӑты пӑта шуши мир 
ияха ӑктӑщийсӑт па 
арсыр Ева Шмидт пи-
а вәум вєрӑт оӑңӑн 
путӑртсӑт, щи артӑн 
«Душа не промахнись» 
кина вантсӑт, щит нє-
масыя Оршой Секей 
вєрӑс. Тӑм вуаң ими 
лупиӑс: «Ма — хӑнты 
хӑннєхә».

Ева Адамовна Шмидт 
увӑс мира соткєм арат 
аудио па видео хушап 
хӑщуптӑс. Щӑта шуши 
мир вәупсы нух хӑнш-
ман вә. Мєт вуаң вєр 
мўңева хӑщуптӑс, муй 
щирн йис вєрӑт а-
вӑман тӑйты.

Костин рәт эвӑт Ева 
Шмидт па па венгрӑ-
та вән пәмащипа ясӑң 
ӑңхаум лупты, Вежа-
кары мўв нух аумты 
нётме пӑты.

Алла ИШТИМИРОВА-
ПОСОХОВА,

 Костин рәт эвӑт

Хӑнты ясӑңа 
Раиса РЕШЕТНИКОВА 

тулмащтӑс

А. Иштимирова-Посохова Ева Шмидт рәтӆаӆ пиӆа

Е. Шмидт па Т. Себурова айӆат пурайн

Мадьяр нє вєрӑт нәмўв

Тӑм ванӑн 29 хӑтӑн Ёмвошн шуши мир ияха 
ӑктӑщийсӑт. 28 хӑтӑн Ева Шмидт венгерской 
вуаң ими шәңӑт 70-мит оа йис. Тӑм вәйтан-
тупсы Алла Иштимирова-Посохова па Виталий 
Сигильетов эщӑтсӑңӑн.

Хот йит ыпийн иса 
шитам вәс. Тыв юх-
тум ёх пӑсана пунум 
пурмӑсӑт па хот питӑ-
ра эхтум хурӑт вантсӑт. 
Щи юпийн юхтум мир 
тынӑң хуятэв Ева Ада-
мовна нәмӑмӑсӑт.

Тӑм ванӑн Алла Венг-
рия мўва яңхӑс па щӑта 
Ева вәтаң  па рәт ёха 
пиа вәйтӑнтыӑс. Мєт 
оӑңӑн ӆўв Ева Шмидт 
рәт мир пиа, щит Адам 
яй па Питер пухӑ пи-
а путӑртӑс. Хот ыпийн 
Алла мєт шәп пурмӑсӑт 
па оьпӑң хурӑт кўтн 
ов хурас шиваӑс. Ван-
тэ, ай пура вўш эвӑт Ева 
щи хотӑң вой сӑмӑңа 
тӑйсӑэ. Щи артӑн Алла 
айат имие муй вєрие 
иса хӑншты хушапа 
пунсӑэ па хура вўсэ. 
Итәх нух хӑншум ута 
тӑта вантӑсэ.

Щи етн тыв юхтум 
ёх Ева Шмидт  оӑңӑн 
путӑртсӑт. Мєт оӑң 

ясӑң Таисия Себуро-
ва вўс. ўв хән Ленин-
град вошн вәнтыӑс 
Ева пиа вәтаңа йис. 
ын рўтьщӑты пурайн 
Тўкъякӑң кәрта сон-
т у мӑсңӑ н па ищ к и 
па тарум тӑ хӑтӑӆн 
щив юхтуптыйсӑңӑн. 
Ева, щи пурайн айат 
эвие, кәртӑң мир эвӑт 
моньщӑт, арӑт, йис вє-
рӑт нух хӑншӑс. Ӛхӑт 
па нумӑс вєрӑс увӑс 
мира нётты. Нуви сӑң-
хум вошн шуши мир 
моньщӑт-арӑт нух э-
щӑтты тӑхи пўншсы. 
Щив Ева Шмидт хӑнты 
нєпекӑң ёх ӑктӑс. ўв 
ывӑт арсыр нух хӑнш-
ты па щитӑт нєпека тәса 
пунты вєрӑта вәнтӑс. 
Щимӑщ ям па мира 
мосты вєрӑта Тамара 
Пятникова, Римма Сле-
пенкова, Софья Успен-
ская, Людмила Хом-
ляк па па ёх вәнтӑс. 
Е.А. Нёмысова мўңе-

ва путӑртӑс па ван-
тӑс арсыр хурӑт, хута 
Е. Шмидт вуаң па ай 
кәртӑң ёх пиа оь. 
Тӑм мадьяр имие шуши 
мир шєңк сӑмӑңа тӑй-
сӑэ па моньщӑт па 
йис вєрӑт айӑт мира 
хӑщуптӑты ӑңхас. Нух 
ӑктум па хӑншум ут-
а «Хӑнты ясӑң» єсӑ-
ты нєпекн па ар пўш 
єтясӑт. Маргарита Ря-
бова (Яркина) эвӑт уша 
йис, муй щирн Вань-
щавӑт кәртӑң ёх путӑра 
хущты мосӑс, хән ы-
вӑт нух хӑншсӑэ. Щи 
пурайн имет па икет 
нух хӑншты Н.В. Ша-
баршина (Молданова) 
шєңк яма нётӑс. Архивн 
рәпитты ёх моньщӑң 
киникайт єсӑӑт. Мос 
лупты, тӑм увӑс мир 
эвӑт ӑктум па хӑншум 
утӑт мєт вуаң вєра 
вәӑт. 

Еша вәс мўң Ева 
Шмидт әйң пиа, щит 
Жужанна Барашитш 
пила скайп хўват пу-
тӑртсўв. ўв мўңева 
Ева вәупсы па рәпа-
та оӑңӑн айт павтӑс. 
Венгерской ясӑң эвӑт 

рўщ ясӑңа айӑт хә 
Виталий Сигильетов 
тулмащтӑс. Мўңева 
шєңк амӑт, хуты тӑм 
хуятэв Венгрия мўвн 
вәнтый па рәпитӑ. 
Жужанна вәтаң мир 
пиа путӑртӑс па щи 
тумпийн па имет пиа 
ищи әхсӑңа йис. Щи 
пурайн Е.А. Нёмысова, 
Д.В. Герасимова, М.С. 
Мерова па па ёх пиа 
арсыр вєрӑт оӑңӑн пу-
тӑртӑс. Людмила Зуба-
кина (Гришкина) ай 
павтӑс, хәнты Ева ӑңке-
аще эвӑт моньщӑт, 
йис вєрӑт нух хӑншӑс.

Етнхот сухантты е-
пийн Алла лупӑс, вантэ, 
тӑм әмӑщ вәйтӑнтуп-
сы Диана Васильевна 
эщӑтты нётӑс, ўвеа 
вән пәмащипа лупўв.

Тӑм вәйтӑнтупсы ка-
шӑң хӑннєхә нумӑсн хўв 
мӑра хӑщ, щит эвӑт 
мєт така увӑс вєрӑта вў-
янтўв. Мєт вән амӑт 
увӑс мир кўтн, хән ай-
ат ёх рәт ясӑң, йис вє-
рӑт нух ыңуптӑӑт.

Раиса 
МОЛДАНОВА

Виталий СигильетовЕва пӑта вєрум етнхотн

Валериан Петров нємпи хур 
вўты вєр вәс

Вәщ тыӑщ 18-25-мит хӑтӑтн Марий Эл 
мўвн финно-угорской айкеӑт ӑкӑтты ёх пӑта 
Валериан Петров нємпи хур вўты вәнтӑты вєр 
эщӑтман вәс. Валериан Петров шәңӑт — мари 
мир па финно-угрӑт кўтн айкеӑт ӑкӑтты па хур 
вўты вәтаң хәя вәс. Шӑь, хуты 2014-мит он 
ӑнтәма йис.

Интӑм щи вәнтӑты 
хӑр мари мир хур вў-
ты вәтаң хә Евгений 
Никифоров эщӑтӑс. 
Тыв Коми мўв хур вў-
ты хә Евгений Казаков, 
Удмуртия мўв эвӑт 
кӑтңӑн — «Байгурезь» 
нємпи газетайн кәща 
ӑңкӑр вәум хәя, ин 
рўтьщӑты мӑнум ики 
Валерий Нуриахметов 
па «Увинская газета» 
ух редактор Ольга Чи-
чирко вәс па ма — Ём-
вош эвӑт.

Йошкар-Ола вош

Лупы, сыры мойң 
ё х   а п ӑт а!  Щ и рн 
мєт оӑңӑн мари мир 
єтутӑт єты хота тәт-
ясыюв, щӑта єпӑң 
нянят, антӑт па па 
єтутӑт єсўв. Щӑта 
пўт кавӑртты мари нє 
хура вўсўв.

Йошкар-Ола вош Ай 
Кокшага юхан хонӑңӑн 
омӑс, щив хопн яңх-
сўв па хур вўсўв. Щи 
тумпи 16-нартупӑң хот 
эвӑт хурамӑң вош хур 
вєрсўв.

Еы «Кугарня» («а-
пӑт ветмит хӑт») па 
«Ямде лий!» («эщӑта!») 
нємпи айат ёх па няв-
рємӑт пӑта мари ясӑ-
ңӑн єтты газетайңӑн 
ёха мойңа яңхсўв. Мўң 
рәпатай  ў в оӑңӑн 
путӑртсўв.

Моркинской 
район

Кимит хӑтэвн Кутик-
Кинер кәрта мӑнсўв. 
Щӑта мўң Шерегано-
во кәртӑң «Мурисем» 
(«Ар») нємпи тӑхийн ёхн 
авӑсыюв. ыв мари 
мир якӑт яксӑт, ари-
сӑт, арсыр нарӑсъю-

хӑтн юнтсӑт. Әмӑщ, щи 
ансамблян няврємӑт 
ищи вәӑт, щирн ыв 
еы мари мир якӑт-
арӑт тәӑт. ыв хущэ-
а нарӑс сыйт хӑншты 
айат хә вә.

Щи юпийн мари мир 
писатель хә Миклай 
Казаков (1918-1989 вә-
ум оӆаӆ) музей-хот 
аьсы. Щӑта иса щиты 
хӑйсы, хуты ўв вәс. 
ўв ӑшколайн стихӑт 
хӑншты оңитӑс, 1938-
мит он оӑң киникай 
єтӑс. ўв хӑншӑс, хуты-
са мари мира совет-
ской ащ пурайн вә-
ты мосӑс, арсыр мирӑт 
кўтн әхсӑңа вәты вєр 
оӑңӑн. Вуаң аьн 
аясӑс, щи пурайн 
кӑт киника хӑншӑс. 
1950-мит он «Поэзия —
мосты әйңєм» кини-
ка вўраңӑн Сталин хон 
ики эвӑт премия хо-
умтӑс. аь юпийн 
арсыр мир путрӑт ма-
ри ясӑңа тулмащтӑс. 
Миклай Казаков путрӑт, 
стихӑт ищи сыр-сыр 
ясңӑта тулмащтӑсыйт.

Щи тумпи тӑм тӑхийн 
мари мир хот вә, щӑта 

уша вєрсўв, муй щирн 
катра пурайн мари мир 
вәсӑт. Тӑм кәрт эвӑт 
Вуаң ая 74 хуят мӑн-
сӑт, 28 ики юхы ӑн 
кєрӑсӑт.

Ӛхӑт Йошкар Сер 
(Вурты мўв) нємпи ке-
ва нух яңхсўв. Тӑта яна 
вурты мўв. Мўв хирты 
учёной ёх уша вєрсӑт, 
хуты щӑта кӑтсыр ка-
занской па пермской 
йис мўвңӑн яха хойсӑ-
ңӑн. Кев эвӑт Юрдур 
па Шереганово кәртңӑн 
кӑӆӑңӑн. Тӑм тӑхийн 
Вурты киникайн хӑн-
шум єнумты утӑт па 
войт вәӑт.

Тӑмхӑт мўң Вале-
риан Петров шәңӑт 
шавиюм тӑхия яңхсўв, 
ям нумӑсн ўв оңӑн 
нәмӑмӑсўв. ўв мари 
па финно-угрӑт пӑта 
ар ям вєр вєрӑс. ўв 
унтасӑн 2005-мит он 
финно-угорской ай-
кеӑт ӑкӑтты ёх пӑта 
хурӑт вўты вәнтӑты 
оӑң хӑр эщӑтман вәс. 
Щӑта Лидия Александ-
ровна име пиа хўв 
мӑр путӑртсўв. ўв мў-
ңева шєңк амтӑс.

Пўт кавӑртты нє пиӆа «Мурисем» ариты няврємӑт

Етн «Морко мланде» 
(«Моркинской мўв») 
нємпи газета хота яңх-
сўв. Ин щӑта ух ре-
дактора Анатолий Ти-
тов вә. Сыры ар о 
щӑта кәщая Валериан 
Петров вәс.

Волга ас шәпи…

Хәмит хӑтӑн аӑң-
сахӑт Юрино кәрта 
мӑнсўв. Щӑта Шере-
метев замок хот вант-
сўв. 1812-мит он Ни-
жегородской губерния 
щ у р ӑс  хә  В ас и л и й 
Сергеевич Шереметев 
(Шереметев граф хи-
ы) Юрино кәрт әтӑс. 
1874-мит он замок хот 
омӑсты оңитӑс, тәп 
1915-мит он етшуп-
тӑсэ. 1916-мит он 
Пётр Васильевич Шере-
метев ӑнтәма йис. Щи- 
замок хуща ар ут йи-
патты мос. Ин щӑта 
и пєлӑк мойң ёх пӑта 
вәты-хоты хот вєр-
сы. Кашӑң о щӑта рўщ 
генерал Михаил Ско-
белев хә нємуп «Ско-
белевской ўңтупсы» 
вәя. Вантэ, ўв ап-
ще Ольга Дмитриев-
на Скобелева Василий 
Петрович Шереметев 
имия вәс.

Щӑта мўң Волга ас 
шәпи Козьмодемьянск 
вош вәнты мӑнсўв. Ма 
вәупсємн вещи щи 
вуаң ас шиваӑсум, 
имухты щи ас оӑңӑн 
арӑт нәмӑмӑсум. Ма 
Ай Ас хонӑңӑн єнумсум, 
щирн иса пурайн нә-
мӑссум, хуты щит Асєм.

Козьмодемьянск вошн 
ар щурас ёх катра хо-
тӑт вәӑт, вантэ, сот 
о юхы ыв хў па 
юх тынысӑт. Ин щӑта 
хәум вән тӑхи рә-
пит. «Потенциал» па 
«Копир» тӑхеңӑн ёх ма-
шинайт, тракторӑт пӑ-
та мосты щўңкӑт вєр-
ӑт. «Мария» тӑхийн 
имет арсыр әмӑтсу-
хӑт ёнтӑт.

Тӑм хӑт вәщ ты-
ӑщ 20-митн Козьмо-
демьянск вош 435 о 
постӑс, щирн вән етн-
хот вәс. Вантэ, 1552-мит 
он Иван Грозной хон 
икев тӑта вош омӑсты 
партӑс.

Етн горной мари мир 
кәрт-музея яңхсўв па 
вантсўв, муй щирн кат-
ра пурайн щи мир вәс. 
Тыв Горномарийской 
драматической театр 
ёх мари мир хурамӑң 
әмӑтсухӑтн юхӑтсӑт, 
мўң ыве арсыр щирн 
хўра вўсӆўв. Щӑта ыв 
Волга асӑң чехонь па 
синец хўӑт кавӑртсӑт 
па мўңев апӑтсӑт. Вол-
га ас хонӑңӑн вәты 
мари мир ищи йистєн 
хў веман вәсӑт.

Па хӑтӑн «Бенде-
риада-2018» емӑңхӑт 
вәс. Щит 1995-мит о 
вўш эвӑт эщӑты. 
Вантэ, Ильф па Петров 
хӑншум «12 вәас» ки-
никайн хӑншман, мӑттэ 
ки, Остап Бендер тӑта 
вәс. Козьмодемьянск 
вошн «Остап Бендер» 
музей вә. Вош кўтн вә-
ас пӑта кев хурас вєрсы.

«Щорӑс сєм» 
нємпи мӑӑң

Марий Эл мўвн мєт ар 
сойм, кев вә. Щирн е-
ы Шиндыръялы кәрта 
ӛшэв мӑнӑс. Щӑта мўң 
Аламнер кев вантсўв. 
Кәртӑң мир лупсӑт, сы-
ры тӑм кев хуща кәрт 
вәс, щӑта тынєсты па 
аясты ёх вош тывӑс — 
щит горномарийской 
мўв хон вош иты вәс. Ин 
тӑта мўв хирты учёной 
ёх рәпитӑт. Кашӑң о 
йис вәупсы емӑңхӑт 
эщӑты. Ешавә, мо-
сӑң, Аламнер музей-
заповедника йи.

Тӑм кәртӑн мўң ям 
ими пиа вәтаңа йисўв. 
Нєм Людмила Бычко-
ва. Сыры ўв Горнома-
рийской драмтеатр ху-
ща якты-ариты ёх пӑта 

әмӑтсухӑт ёнтӑс. Ин 
рўтьщуман вә па мари 
мир әмӑтсухӑт ёнтӑ. 
Мўң ўве хурамӑң ер-
насӑн хура вўсэв.

Юхи мӑнмєм епийн 
мўң Шарибоксад кәрта 
яңхсўв, щӑта «Щорӑс 
сєм» нємпи хурамӑң 
мӑӑң вантсўв. Мӑӑң 
ипийн турн єнмӑ, 
щит эвӑт вусты йиңк 
тӑй. Учёный ёх луп-
ӑт, щит хәс щурӑс о 
юхы тывӑс.

Тӑм хур вўты хӑр 
эщӑтум хәя Евгения 
Никифорова вән пәма-
щипа ясӑң лупўв. Щи-
мурта ар хурамӑң тӑхи 
вантсўв, мари мир вә-
упсы оӑңӑн ар ям па 
әмӑщ ут уша вєрсўв.

Газетаев ўңӑтты ёх, 
хурамӑң Марий Эл мў-
ва мойңа яңхаты!

Людмила 
СПИРЯКОВА

«Бендериада - 2018» емӑӊхӑтӆ

Горный мари ёх вәӆупсы

«Щорӑс сєм» мӑӆӑӊ

Хў веты ёх хӑт Понавӑт кәртӑн
Понавӑт вошн кашӑң о вәщ тыӑщ кимит рўтьщӑты хӑтӑн хў 

вепӑсӑты ёх емӑңхӑт вєрӑнты. Щӑта вәты хӑннєхуятӑт ясңӑт щирн, 
щит мєт әмӑщ ўң емӑңхӑт. Щит пӑта «Созвездие» нємуп культура 
тӑхийн вошӑң хуятӑт ияха ӑктӑщсӑт, ән ыв кўтєн сыр-сыр кӑсуп-
сэт эщӑтты па вантупсэт пўншты. Тӑта мӑтты ки кашӑң вош хўыйн 
вән емӑңхӑта йис. Аӑң вўш эвӑт ям, тєвӑң ўң хӑтые вәс. Ас эвӑт 
ай вот рўвие пуӑс.

Понавӑт вош йис 
пурайн Ас нумпи пӑ 
рўвайн мўң хӑнты ёх-
ўвн омӑссы. Мосӑң, 
щит пӑта кашӑң хә ху-
ят тӑта хў вепӑсӑ-
ты вєрӑта вәты-хоты 
щирӑн катӑсыйман 
вәс. Понавӑт вош герб 
нємуп посн мухсӑң хў 
хурасые оюпн хӑнш-
мӑн тӑйы. Щимӑщ утые 
мӑтты тӑхийн нын ки 
шиваӑты, щит, вантэ, 
тӑм вош пос.

Мос лупты, хуты тӑм 
емӑңхӑт оңиттыйн ай 
хопӑң кӑсупсы пўнш-
сы. Тӑм кӑсты щирӑта 
кўтєн 30 вошӑң хӑн-
нєхә катӑсӑс. Ямкєм 
арат айат хӑннєхә 
па вәна ювум хә ёх 
па нє ищиты кӑсупсы 
вєрӑта вўянтыйсӑт. 
Вән амтӑң вєрн щит 

оӑңӑн путӑртты рӑх, 
хуты вәнат ёхўв нє-
муты кӑсты хурас 
эвӑт юхы ӑн хӑщ-
сӑт. ыв кашӑң тӑмӑщ 
емӑңхӑт эщӑтты пу-
райн иса арсыр вєрӑта 
катӑсыйӑт. Айат ёх 
па кўтєн тәса па сора 
хопн овӑман яңхӑт.

Ай хопӑң кӑсупсэт 
мӑнты кўтн, вошӑң нє-
ңӑт, ащкама эщӑтум 
вош хӑры кўтупн, сыр-
сыр хурамӑң па әмӑщ 
вантупсэт, тўтӑң рат 
хӑр вєрсӑт па вән хў-
ӑң пўт кавӑртсӑт. Мос 
лупты, хуты иса тӑаң 
хӑт, емӑңхӑт мӑнум 
мӑр, вошӑң мир єпӑң 
хошум йиңкӑн па ка-
вӑртум хўн Марина 
Петровна Капустайн 
яньщтӑсыйт па а-
пӑтсыйт.

Хӑт шәпн, вошӑң 
мир рўтьщӑты хотн 
рәпитты хӑннєхуятӑт 
нємасыя әмӑщ якты-
ариты хӑрӑт эщӑтсӑт. 
Якты муй ариты хот 
пўншты епийн По-
навӑт кәща нє Лариса 
Макеева ям вўща ясңӑт 
хӑннєхуятӑта тәс па хў 
вепӑсӑты ёх емӑңхӑт 
пӑта вещката рәпитум 
ёхўв па муртӑң вошӑң 
нєңўв сыр-сыр ишӑкты 
нєпекӑтн катуптӑсэ. 
Нуви сӑңхум район кә-
ща эвӑт ишӑкты нєпе-
кӑтн Паштӑр кәртӑң ух хә 
Олег Лельхов па кресть-
янско-фермерской тӑхи 
кәща Игорь Завьялов 
мойӑсыйт. Югра му-
ниципальной образо-
вания Совет тӑхи эвӑт 
шуши мирӑт вәупсы 
щирӑт еы тәты па 

ар о мӑр тўңщирӑңа 
па яма рәпитты пӑта 
Людмила Васильевна 
Туполева па Гульнара 
Нетунаева ишӑкты нє-
пекӑтн мӑсыйңӑн. Хў 
вепӑсӑты ёх емӑң-
хӑт вўраңӑн Пона-
вӑт вошӑң кәща нє нєм 
эвӑт ишӑкты нєпекӑтн 
Геннадий Никишкин па 
Владимир Лельхов кат-
уптӑсыйңӑн. «Единая 
Россия» партия эвӑт 
ар о мӑр яма рәпитты 
вєра эщӑтме пӑта 
Виктор Барышников па 
Алексей Бикеев ишӑк-
ты нєпекӑтн юкантсый-
ңӑн. Щи тумпийн, тӑм 
емӑңхӑтӑн ищиты ар 
о мӑр иса хў вепӑс 
хущи вещката па тўң-
щирӑңа рәпитум хәй-
ңӑн Григорий Суетин 
па Геннадий Буторин 
вән кәщаитн ӑн юрє-
мӑсыйңӑн па ищиты 
ишӑкты нєпекӑтн мӑ-
сыйңӑн. Нєңӑт эвӑт ищи 
ям арат о мӑр хў вўты 
тӑхетн сыр-сыр авӑр-
тӑң рәпатайт вєрум нє 
Людмила Смердева кәща 
ёхўвн ишӑкты нєпекӑн 
мойӑсы. Щӑта хў 
вепӑсӑты ёх емӑңхӑт 
пурайн, Понавӑт вош 
хӑннєхуятӑт «Хоттє 
ёх яма па тўңщирӑңа 
тӑйты хӑт» па постӑ-
сӑт. Александр Алек-
сандрович па Галина 
Васильевна Михайлов-
ңӑн араттєн 50 о ияха 
вәты-хоты щира 
постӑсыйңӑн.

Тӑм хў вепӑсӑты 
ёх емӑңхӑт мӑнум пу-
райн вошӑң якты-ари-
ты тӑхийн шєңк әмща 
па сӑмӑңа мир епийн 
айат хӑннєхуятӑт як-
сӑт па арисат, щит Де-
нис Данилов, Маша 
Глухова, Илья Чешков, 
Игорь Алехин, Мила 
Кузнецова па Женя 
Сухарко. Якты щирӑт 
вантӑты «Каблучок» 

Няврємӑт ариӆӑт М.П. Капуста

ўв саттӑа вєр тӑйты 
хӑнты ими

Сәрхан вошн «Соцветие» нємпи якты-ариты 
емӑңхӑт пурайн тынєсты хӑрӑт рәпитсӑт. Щи 
артӑн ма хәум тынєсты хӑр шиваӑсум, щит нєш, 
и вєрӑнтты ими эщӑтма. ўв пиӑа вәтаңа 
йисум, щит Римма Кирилловна Молданова.

ўв щиты путрӑ о-
ңитсӑэ:

— Ма Вандымов рәт 
эвӑт. Ащєм Кирилл Ван-
дымов, Сәрхан мўв ики, 
ӑңкєм Евгения Волди-
на, ўв Касум мўв имия 
вәс. Ма Дарко-Горшково 
хӑнты кәртӑн 1962-мит 
он сєма питсум. Мўң 
семьяевн хәт няврєм 
вәс, ин тәп Слава апщєм 
пиа хӑщсумн. ўв Сы-
томино кәртӑн вә.

Горшково кәрт 1972-
мит он лӑп пунсы, мўң 
Сытомино кәрта касӑ-
сўв. Тӑта ма 9-мит класс 
етшуптумєм юпийн Ём-
воша мӑнсум, тынєсты 
вєра вәнтыйсум. Щӑ-
та Сәрхан воша апкайн 
рәпитты питсум, щӑта 
кәщая павӑтсыюм. Щи 
оӑтн икия мӑнсум, ўв 
нєм Пётр Тихонович 
Молданов. ўв пиӑа 
хәум няврєм єнмӑ-
сумн. Ям арат о юхы 
ўв ӑнтәма йис, мӑнєма 
шєңк авӑрт ўв такӑа 
вәты, тәп хуты вєрты.

— Хән нӑң саттэна вєр 
тәты питсӑн?

— 2000-мит он ма 
саттєма вєр тәты питсум 
па хӑнты пурмӑсӑт вєр-
ты вўянтсум. Сыры сӑк 
эвӑт арсыр хурамӑң 
турлопсӑт, тўтхотӑт кӑ-
рӑтсум. Щи тумпи вўы 
па вой сухӑт тӑнӑум, 
пуркайт, милӑт па па 

утӑт ёнтум. Оля эвєм 
хурамӑң хӑншӑң вейт, 
посӑт тый. Щи тумпи 
сухта эвӑт пурмӑсӑт 
вєрум.

Вўт кәртӑң мир ищи 
мӑнєма тынєсты щира 
арсыр пурмӑсӑт тәӑт, 
ма тыныум. Муравлен-
ко вошӑң ики мӑнєма 
тыныты щира вўы оң-
тӑт тәс. Вантэ, ыв хуще-
а оңӑт шєңк ар, щитӑт 
эвӑт вєрум хурамӑт а-
вӑрт тыныты. Хӑнты мир 
вәтаң писатель хә Ере-
мей Айпин ўв киникай-
а тыныты партӑс. Ма 
ищи ўвеа нётум. ўв 
киникайа ма ўңӑтты 
шєңк мосман тӑйӑам, 
щирн сӑмӑңа нётум.

Щитӑт тыныты щира 
ма арсыр вошӑт хўват 
яңхум, щит Ёмвош, 
Сәрхан, Лянтор, Юби-
лейной, Нижнесор-
тымской, Русскинской, 
Когалым, Ноябрьск, Му-
равленко па па вошӑта 
емӑңхӑтӑта яңхум. 
Итәх пурайн вўт кәртӑң 
хӑнтэт пиа Сәрхан 
вошн тынєсты хӑрӑтн 
ияха тынєсўв.

Ин пенсияйн вәум, 
щирн кәм тӑйум шўк-
щӑты вєрӑт вєрты.

— Ма вантєм, хәум 
тынєсты хӑр омӑсмен, 
шєңк ар пурмӑс, хута 
авӑман тӑйӑӑн?

— Юн. Ма Сәрхан 
вошн и хот йитуп хотн 
вәум. Вошӑң мир мӑ-
нєм вәӆэ, щирн итәх пу-
райн муты әтты мос 
ки, ма хущєма юхтыйӑт.

— Сӑк, нәй хуща 
әтӑн?

— Ма Екатеринбург 
воша яңхум па щӑта ям 
чешской сӑкӑт әтум. 

Нәй мўң Сәрхан во-
шевн вўум.

— Ма вантєм нӑң иса 
муй хошӑн вєрты.

— Ӑнтә, ма хў сухӑт 
эщӑтты па ёнтты ӑн 
хошум. Шєңк ӑңхаум 
щи вєра вәнтыйты па 
арсыр хириет, тўтхотӑт, 
әмӑтсухӑт ёнтты. Ма 
айтєн аңкаңкєм, ща-
щєм, ӑңкєм эвӑт вой сух 
тӑңӑты, ёнтты, сӑкӑң 
пурмӑсӑт вєрты вән-
тыйсум. апкайн рә-
питмємн иса пурайн 
нумӑс тӑйсум, щи шўк-
щӑты вєрӑт еы тәты. 
18 о юхы щиты тывӑс.

— Нӑң Сәрхан вошн 
вәӑн, вўт кәрт тӑйӑн?

— Па муй. Нижнесор-
тымской кәрт пўңӑн ма 
рәтам вәӑт па щӑта ма 
ищи вўт кәртєм вә. Итәх 
пурайн щив рўтьщӑты 
яңхўв, хў вепӑсӑўв, 
воньщумутӑт ӑкӑтўв.

— Нӑң няврємӑн 
хӑнты ясӑң тӑйӑт?

— Ӑнтә, вантэ, вән 
вошн єнумсӑт, тәп хӑн-
ты мир вәупсы сӑ-
мӑңа тӑйӑт. Ма хиы-
ӆам «Катра Сәрхан» 
пурмӑсӑт авӑты тӑ-
хия яңхӑт па щӑта 
хӑнты якӑт якты вән-
тыйӑт. Щӑта арсыр 
емӑңхӑтӑтн вәяӑт. 
Тӑмхӑт ыв ищи як-
сӑт, мӑнєма ыв пєэа 
шєңк әмӑщ вантты вәс. 
Ма ывеа хӑнты ә-
мӑтсухӑт ёнтсум.

Сәрхан вошн ма хӑн-
тэт пиа хӑнты ай хо-
пӑтн кӑсўв, айат ёх ай 
хопн яңхты вәнтӑўв. 
Хиыам ищи хошӑт.

Р.К. Молданова 
пиа путӑртӑс 

Людмила СПИРЯКОВА 

па «Креатив» нємуп тӑ-
хєңӑн хурамӑң якӑт во-
шӑң ёхўва-нєңўва 
вантӑсӑт. Щӑта кӑт 
нєңңӑн, Валентина Су-
харко «Сорнең хўые» 
па Людмила Молокова 
«Вотӑң хӑтые», рўщ мир 
арңӑн әмӑщ турсыйн 
арисӑңӑн. Хӑнты име-
ңӑн Людмила Туполева 
па Раиса Афанасьева 
мўң миревн ямсыева ар 
тӑхи хущи яма вәйтты 
«Петәщ, Петәщ, кумие» 
ар ищиты арисӑңӑн. 
Тӑмӑщ емӑңхӑтӑн вә-
ум, якты-ариты хот 
вантум па хәӑнтум 
хӑннєхуятӑта кашӑң вєр 
тӑта шєңк әмӑщ вәс.

Емӑңхӑт мӑнум мӑр 
вош кўтуп хӑрыйн сыр-
сыр хӑнты мир вєрӑнт-
ты хәйт па нєңӑт ёшн 
вєрум муй па ёнтум пур-
мӑс вантупсы пўншсы. 
Тӑта вәум нє хуятӑт ар-
сыр шуши мир єтутӑң 
анӑт-сәнӑт вантӑсӑт 
па кӑсты щирӑт ыв кў-
тєн вєрсӑт, муйсӑр є-
тут щи утӑт эвӑт шєңк 
яма па єпӑңа кавӑрт-
сы. Щӑта ёш вєрӑт 
тәса вєрты нєңӑт сӑк 
эвӑт турлопсӑт кӑрӑтты 
щирӑт аьсӑт. Иса ыв 
щирєн рәпата тӑйты 
хӑннєхуятңӑн Виктор 
Барышников па Мари-
на Дьяченко тынєсты 
тӑхет вєрсӑңӑн, ән 
вошӑң мир єтутӑт па 
пурмӑсӑт ат әтсӑт.

Щӑта рӑх лупты, ху-
ты ай хопӑң кӑсупсыйн 
мєт оңа нєңӑт эвӑт  
Елена Величко па Галина 
Братцева юхӑтсӑңӑн. Хә 
ёх кўтн мєт оӑң тӑхє-
ңӑн Николай Долгушин 
па Анатолий Туполев 
ёша павӑтсӑңӑн. Оӑң, 
кимит па хәмит тӑхия 
питум хуятӑт мойӑсыйт. 
Тӑмиты хў вепӑсӑты 
ёх емӑңхӑт Понавӑт 
вошн тӑм пўш мӑнӑс.

Людмила ТУПОЛЕВА, 
Понавӑт вош нє

Хӑнты ясӑңа 
тулмащтӑс 

Владимир ЕНОВ

Р.К. Молданова

Щатьщаще — вєрӑң хә, 
хиэ па вєрӑң хә

XX-мит «Мужские и женские ремесла: музееведческий и этно-
педагогический аспекты» нємуп вєртут вєрты хӑрн, щи ут лыпӑт 
тыӑщн «Торум Маа» музейн вәс, щӑта Павел Михайлович Тользин 
пиа путӑртсум. Мєт сыры ўв рәта оӑңӑн путӑртӑс, вантэ, мўң 
мўвев тумпи Тользинӑт Ямалн вәӑт. Ӛхӑт ўве иньщӑссєм, хән 
пурмӑсӑт вєрты вәнӑс па «Хӑнты ясӑң» нєпек ўңӑт муй ӑнтә.

Павел Тользин:
— Ямалн вәты Тользинӑт щит 

ма рәтам. Шурышкарской райо-
нӑн Толзинӑт вәӑт, ыв ищи 
Тользинӑт, тәп нєм нєпекан 
єпӑт пос ӑн хӑншсы. Ма щать-
щащєм Дмитрий Иванович Кў-
навӑт юханӑн вәс, ўв яй ищи 
щӑта вәс. Ӛхӑт яй щӑсаты Ас 
пєлӑка касӑс. Щатьщащєм әңх 
юхана, Касум пєлӑка, мӑнӑс, хута 
вўы тащӑт па сӑранӑт вәсӑт. әңх 
юхан (Кев пєлӑк) сӑран щирн 
Балбан Ю нємн аьщӑы.

И рәт хәйєм Москвайн вә, щит 
Эдик Тользин. ўв Монетной двор 
нємуп хотн хурӑт хӑншты хуята 
рәпит. Хән интернет вєрсы, мў-
ңев вәйтӑс па иатн кәртэва юх-
тыӑс. ўв лупӑс: «Щатьщащєм па 
щащєм Кўнавӑтн вәсңӑн» па щи 
тӑхи шӑшӑс, хута ма щатьщащєм 
ищи вәс. Интум щӑта Алексей па 
Никита йивпухам вәӑңӑн. ын 
тащ авӑты хәйңӑн. Дуся па Надя 
йивэвеңӑам ищи щӑта вәӑңӑн. 
Надя ма нәптупєм. Хән ӑшколайн 
вәнтыйсамӑн, кўтємн пищма 
хӑншийсамн. Никита семьяен 
мєт вән вә, щит пӑты Надяен пу-
хӑт хәрмӑтяӑт, муй пӑты акеӆ 
ывеа Касумӑн вәты рәта оӑ-
ңӑн ӑн лупӑс. Сыры щи оӑңӑн ки 
вәсӑт, ән хўвн мўңев вәйтсӑт. 
Хән ма войт лекщитты хәя вәсум, 
хәум пиркатайн рәпитсум. 3-мит 
пирката ёх Ямалн вўэт авӑсӑт 
па Полуй юхан хўват ямальской 
ёх щив юхтыйсӑт. Щи пурайн 
Никита ищи щив юхтыӑс. Ӛхӑт 
муты пӑты няврємаа щи оӑ-
ңӑн нємӑт ӑн лупӑс. Юхи хӑщум 
оӑтн ма щи рәтам хущи мойңа 
яңхсум, ыв ищи мўң хущева вә-
сӑт. Интум кашӑң о мўңев ыв 
мўвеа яңхты вохӑт. Мўң ищи 
ыве вохўв. И о ма Надым мух-
ты щи мўвн вәты тащӑта яңхсум. 
Арсыр пиркатаятн вәсум, щӑта 
кашӑң тащн рәтам вәӑт.

Щатьщащєм и лотн вәс, ўв 
шим вўы тӑйс, тәп әхӑ киртыя 

па итәх пурайн нюхия хурты. 
Щатьщащєм вєрӑӊ хәя вәс па 
арсыр әхӑт вєрӑнтӑс. Кўтайт па 
пасыр пурмӑс ищи вєрӑс. Сӑранӑт 
вән таща пиа нәам тывет-
тухет касӑсӑт, әхӑт вєрты 
ыв морум ӑн тӑйсӑт. Щи пӑты 
щатьщащєм щитӑт вєрты партсӑт. 
Сўсн, хән вўєң ёх войал ияха 
ӑкӑтсӑт, ўв щив яңхӑс па ывеа 
пурмӑса тыныйс, щи ёх ўвеа 
вўэт мӑсӑт. Щиты щи тынєссӑт.

Ма 1959-мит он юрн хотн 
сєма питсум. Пиркатаев 

әңх юханӑн вәс. Мўң семьяевн 
хуыева юрн хотн сєма питсӑт, 
Римма Потпот апщєм ищи щӑта 
сєма питӑс. Ма вәйт ор тыӑщн 
сєма питсум, кәрта йиуп о 
кємн юхӑтсўв па тәп щи пурайн 
нєм нєпекӑн мӑсыюм. Касум 
эвӑт увӑса ки вантты, әңх 
юхан щӑта вә, Ямал пўңӑн. Щи 
пурайн колхоз щӑта вухсарӑң 
пєрма тӑйс, щатьщащєм ща-
щєм пиа щӑта вәсңӑн. Щӑта 
юханӑн вухсарӑт апӑттыя хў 
весы. Ванӑн вўы тащӑт вәсӑт, 
хән мәшӑң вўэт пӑрсӑт, вўы 
нюхи щи пєрмая тәсы.

Ай пурайн, хән Касума юхтый-
сўв, мўң щӑта хот ӑн тӑйсўв па Ро-
чевӑт юрн хотн хосўв. 1965-мит 

он ащєм Касумӑн хот әтӑс. Щив 
касӑмев пурайн ма тәп ӑшколая 
мӑнсум. Ӑңкєм-ащєм еы юрн 
хотн вәсңӑн. Ма яюм па Римма-
ем пиа атэт юн вәсўв, интер-
ната мӑнты ӑн кашащсўв. Яюм 
иса щӑта ӑн хоӑс. Ма ат хосум 
па ищи юхи хунтасум. Щи юпийн 
учителят мўң хотэва яӊхсӑт па 
вантсӑт, муй щирн вәўв. Вантэ, 
щи пурайн тўтъюх сэвӑрты па 
юхан эвӑт йиңк аяты мосӑс. 
ыв вантсӑт па лупсӑт: «Вәатн 
атэт, тәп яма вәнтыйатн». 
Мўң сащӑңӑт вәсўв па ивәнты 
вәнтыйты, хот сўртӑт вєрты па 
юнтты аємӑсўв. Щиты щи вәсўв.

Нив класс етшуптӑсум па 
еы вәнтыйты мӑнсум. 

Щи пурайн совхос кәщая Михаил 
Иванович Вокуев вәс. ўв вўєң 
ёх няврємӑт Пуңавӑт воша ки-
тӑс, ән войт лекщитты ёха ыв 
ат вәнтыйсӑт. Вәнтыйты 
пурайн совхосн нух нётты вухн 
сухуптӑсыюв. Щӑта тәрум пӑ-
ты вәнтыйты па вәты рӑхӑс. 
Щит ям нётупсы вәс. Интум пу-
хєм вәнтӑтыя кашӑң апӑт ў-
веа вух китум. Вәнтыймєм 
пурайн ямальской вўєң ёх хущи 
практикая яңхсум. Щатьщащєм 
щӑсаты вәс па щи мирн ўв вәсы. 

Хән юрн хотн вәсўв, ащєм нәам 
пурмӑс вєрӑс. Юрн хотн вәты ёх 
хуыева әхӑ па па пурмӑс вєрты 
хошӑт. Щит пӑты ма ай пура вўш 
эвӑт пурмӑс вєрум. Интум ма 
рўтьщӑум, ищипа нәам муты 
вєрум. «Торум Маа» музейн иатн 
рат хӑр вєрсум па хот омӑссум. 
Касумӑн хот омӑссум, хута ащєм 
1965-мит он хот әтӑс. Щи хот иса 
катрая йис па щит юкана йиуп 
хот омӑссум. Щӑта ищи ар рәпата 
вә па ванкўты щив яңхум. Хән 
пурмӑс вєрты рәпата ӑнтәм, вў-
єң ёха нётум. Упєма па нётум, 
ўв ма вўыам ищи авӑӑэ. 
Сыры, хән мәшы вәсум, нәам 
сўсн войт нух ўңӑтты па хурты 
пурайн тащӑта яңхсум.

«Хӑнты ясӑң» нєпек ўңӑтум. 
Имєм щи ут пәщта эвӑт юхи 
тәтья. Ма ищи нәмӑсум, газе-
тайн уша ӑн вєрты щирн хӑншман 
вә. Иатн Касум музейн диктант 
хӑншсўв. Р. Потпот путӑр ўңтӑс. 
Ма лупсум: «Муй щирн сыры 
хӑншсўв, щиты хӑншты питум. 
Ма тӑм йис посӑт нух вәнтӑты 
ӑн ӑңхаум па ӑн питум». 
Сыры щирн хӑншсум па ня утн 
омӑссыюм. Тӑм пўш ӑн хӑншсум. 
Апа, вәнтӑн вәсум.

Реональда ОЛЬЗИНА

П.М. Тользин

Мўвев сӑмӑңа тӑйэв, 
округев пӑта юращўв

«Хӑнты ясӑң» 11-мит нєпекн 
хӑншсўв, хутысаты «Гостепри-
имный чум» нємуп емӑңхӑт 
Нижневартовск хущи мӑнӑс. 
Щи ут «Хунзи» нємуп община 
эщӑтӑс. Каш хӑрн арсыр яс-
ңуп ёх вәсӑт, итәхӑт пиа щӑта 
путӑртсум.

Арминэ Бабалян — «Арарат» 
нємуп тӑхи эвӑт щӑта вәс. ўв 
15 о щи вошн вә, щӑта ӑшко-
ла етшуптӑс. «Нижневартовск 
хурамӑң па сыстам вош. Мўң тӑ-
та вәты вәнсўв, нюр рәт вошев. 
Хӑннєхәйт па ёх пєы сӑмӑңӑт, 
кўтєн вўра ӑн вортӑт», — лупӑс 
щи айат нє. Емӑңхӑтӑн ўв 
Давид пух па Милена эве пиа 
вәс. Хән нєңӑт каш хӑрн арисӑт 
па яксӑт, Давид ин оьман 
ищи якӑс. Нижневартовскайн 
армянӑт рўщӑт кўтн вәӑт, щит 
пӑты Арминэ иньщӑссєм, эве 
па пух рәт ясӑңӑн путӑртӑңӑн 
муй ӑнтә? ўв лупӑс: «Ма рәт 
ясӑңӑн путӑртум, няврємам 
ищи хошӑт».

Хӑтанят эвӑт щӑта Шамиль 
па Гульсум Хисматуллинӑт, Хи-
мия Шакирьянова вәсӑт. ыв 
Башкирия эвӑт тыв юхӑтсӑт, 
«Ватан» нємуп рәт мире тӑхия 
ӑңман вәӑт. Шамиль Гато-
вич Нижневартовскайн 1971-
мит о вўш эвӑт вә, Гульсум 
Салахутдиновна 1980-мит он 
щив юхтӑс. «Ма арсыр тӑхетн 
рәпитсум. Тӑм вош мўң ёшўвн 
омӑссўв, щит пӑты сӑмӑңа тӑй-
эв», — лупӑс Ш. Хисматуллин. 
Име — няврємӑт вәнтӑты нє, 
ўв путӑр еы тәсэ: «Арсыр каш 
хӑрн па «Сабантуй» емӑңхӑтӑн 
ияха ӑктӑщийўв. Вошевн ар-
сыр мирӑт әхсӑңа вәӑт».

Химия Нуримановна Шакирь-
янова тӑм пўш 85-мит оа йи. 
Химия тыв юхӑтман питы вуй 
хоумты тӑхийн рәпитӑс. 1984-мит 
о вўш эвӑт ўв рўтьщӑ. «1981-
мит он тыв юхӑтсум. Хиыам 
тӑта сєма питсӑт па вәӑт. Рәт ясӑ-
ңа кўш ыве вәнтӑсам, ищипа 
ушӑңа путӑртты ӑн хошӑт», — 
лупӑс Химия. ўв вєртут вєрты 
ими, емӑңхӑтӑн ищи тыйман 
омсӑс. «Ай пурайн ӑңкємн пур-
мӑс вєрты вәнтӑсыюм па арсыр 
ут вєрум. Емӑңхӑтӑта яңхты ма 
сӑмӑң. Хән тәп арӑң сый хәум, 
имухты якты пиньщӑум», — 
лупӑс щи имие.

Аббаз Абдулхажиев — «Дай-
мохк» нємуп тӑхи кәща. ўв 

ясңӑ щирн, округевн 17-кєм 
щурӑс чеченцӑт па ингушӑт вә-
ӑт. Аббаз Билалович 1990-мит 
о вўш эвӑт тӑта вә. Вәта 
нәпӑт каш вєрты хотӑтн рәпит 
па тәрум пӑты мира нёт.

— Чечняйн Гудермесской рай-
он хущи культура отдел кәщая 
вәсум. 1995-мит он авӑрт пура 
вәс, щи пурайн ар хуят Чечня 
эвӑт па мўвӑта касӑсӑт. Ма 
мєт сыры Пыть-Яхӑн вәсум, ӛхӑт 
Нижневартовская вохсыюм. 
Ня няврєм па хиэт тӑйум. 
Ёмвош округ правительствая, 
вошӑң кәща хота па тӑм мўв 
мира пәмащипа, ыв унтасэн 
яма вәум. Тӑта арсыр ясңуп 
мир кўтєн яма вәӑт. Ма нєм-
хәнты ӑн иньщӑссыюм, муйсӑр 
национальность тӑйум.

Интум Чеченской Республи-
ка эвӑт Ёмвош округ-Юграйн 
правайт вәнььты хуята вә-
ум. УФСИН хущи рәпитты ёх 
пиа нәам вәйтантыйум. 
Интум тӑта 12 чеченец хуят 
кӑсна хотн омӑсӑт. Мўң нәам 
єрамтўв, хутысаты рәт мирев 
ёх вәӑт, ән ыв атум вєрӑта 
а вўянтӑт.

Наталья Владимировна Ко-
марова кәща нєңев ар вєр вєр, 
ән мирӑт әхсӑңа ат вәсӑт. 

Нижневартовск кәща Василий 
Владимирович Тихонов — ушӑң-
сащӑң хӑннєхә. 9-мит майн На-
талья Владимировна тыв юхты-
ӑс, Борис Сергеевич Хохряков 
«Бессмертный полк» шәшуп-
сыйн мир пиа шәшӑс. Ма нә-
мӑсум, мўвев вәупсы мосты 
щирн эщӑтман вә. Тәрум 
ащийн Владимир Владимиро-
вич Путин хонӑн мӑсыюв. ўв 
лупӑс, мєт вуаң вєр — щит арсыр 
мирӑта кўтєӆн әхсӑңа вәты 
мос. Щи вєрн Тәрум ащи мў-
ңева нёт. Мўң — россиянӑт — 
мўвев сӑмӑңа тӑйэв па округев 
пӑты юращўв.

Муй пӑты мўң тӑта вәўв? 
Юграйн вәты шуши мир — щит 
Тәрум ащийн єнмӑтум мир, 
ыв па мирӑт пєы сӑмӑңӑт. 
ыв нявлӑкӑт, тарма рәпитӑт. 
Па хуята нётты ропӑхн муй 
тӑйӑт, иса мӑӑт. Хӑнтэт кўтн 
ма ар әхӑс тӑйум, ар семья 
пиа әхсӑңа вәум. Нємхән-
ты хӑнтэт эвӑт ӑн хәсум: 
«Муй пӑты нӑң тыв касӑсӑн?». 
Пәмащипа Тәрум ащия! ўв 
унтасӑӆн ма тӑмӑщ ям мир уша 
вєрсум.

Реональда 
СУРЕЙСКАЯ

Йис вєрӑт оӑңӑн айке тәс
Павел Кириллович Дунаев пиа ма Советской 

вош киникайт ўңӑтты хот йитн ай кєр тыӑщ 
27-мит хӑтӑн вәйтантыйсум па путрємӑсум. 
Тӑм Лозьва юханӑң вухаь ики Ханкокәртӑн 
1959-мит он нуви тәрум ипия юхтӑс па ай пу-
ра оа иса щи кәртӑн мӑнсӑт.

МЎҢ  МЎВЕВ  ЙИС  ВЎШ  ЭВӐТ

П.К. Дунаев

Мӑттэ хоттє хуятӑт 
эвӑт ўв вә тӑм хәем 
ма иньщӑссєм.

— Мӑта вухаь ёхўв 
рәтӑт-щирӑт эвӑт нӑң 
вәӑн, апа, щи вєрӑт 
оӑңӑн йис вєрӑт-пут-
рӑт ушєнӑн-сащєнӑн 
нӑң тӑйӑн?

— Итәх йис вєрӑт рәт 
ёхам эвӑт мӑнєма щи 
хӑщсӑт. Ма ащєм — ву-
хаь хә. ўв Дунаевӑт рәт 
эвӑт вәс, мӑта хӑннє-
хуятӑт йис пураин Тап-
суй нємуп тӑхийн вәсӑт.

Ма Ефимия вән аң-
каңкєм ими па Вәнтари 
вән опращєм ики катра 
щи тӑхи эвӑт Ай єв кў-
туп юхана вўы әхӑтн 
касӑсӑңӑн. ыв пиэа 
Ващка опращем щи пу-
райн па юхтӑс. Ай єв 
кўтуп юханӑн щи йис 
оӑтн Езинӑт канӑщ рәт 
хӑннєхуятӑт вәсӑт. Щи 
канӑщ ёх кўтн Игнать-
евӑт рәта-щира ўңтӑс-
ман тӑйсыйт. Ма Ващка 
опращєм хәя-воя ювма 
кємӑн щимӑщ рәт хуя-
тӑт эвӑт нє тәс. Щиты 
Анна Игнатьева ма аң-
каңкєма ӛхӑтшӑк питӑс. 
Щӑта щи аңкаңкєм па 
опращєм иса Тущенкәр-
тӑн вәупсы щира 
эщӑтты вўянтсӑңӑн.

Тущенкәрт вухаь ясӑң 
эвӑт рўщ щира ки тул-

мащтӑты, щит «поңтӑң 
кәртӑң» нєм тӑй. Хӑн-
ты ясӑң эвӑт рўщ ясӑңа 
ки кєрӑтты, па «тўшєң 
кәрт» нєма йи. Щимӑщ 
нємӑтн йис пурайт вўш 
эвӑт иса мўң шуши 
мирўвн ай кәртыет 
мийясыйт. Ма ӑңкєм 
ими, вантэ, па муты 
тӑхийн сєма питӑс па 
вурты муй нуви хон-
ңӑн аь вєрум оӑтн 
аңщащем пиа вещи 
Тущенкәртӑн вәты-
хоты питсӑңӑн.

Имутыйн нуви хон 
солдатӑт вурты ёх эвӑт 
увӑс мўв пєа хунта-
ты питсӑт. ыв мӑнты 
пӑнтэ Сартынья кәрт 
мухты икумӑс. Кат-
ра пурайн, вантэ, щив 
юхӑтты ӛшӑт Никито-
Ивдель, Тущенкәрт хў-
ватн эщӑтман тӑй-
сыйт. Тәп Ханкокәрт 
кєрӑтман мухӑсӑт па 
Ём таты хуятӑт хот нє-
муп тӑхи вәнты, мӑта 
ут Сўмӑтвош епийн 
ищиты Ай єв юханӑн 
омӑс, щи нуви ёхўв 
айтыева юхӑтсӑт. Щи 
йис оӑтн Поум вошн 
ямкєм ар вурты ёх вәс. 
Нуви хон ёх иса Анеева 
кәрт мухты е мӑнты 
сонтумӑсӑт па Анее-
вайн ищи шєңк ар вур-
ты ёх ияха ӑктӑщма.    

Щитєн нуви ёх юх-
ы пєы кєрӑсӑт па 
Сўмӑтвош вәнты иса 
Тущенкәрт мухты мӑн-
ты вўянтсӑт. Щӑта 
Тущенкәрта юхӑтмен, 
ыв хуыева кәртӑң хуя-
тӑт эвӑт арсыр єтутӑт 
муй турн ова апӑт-
ты пӑта вохсӑт па еӆӆы 
мӑнсӑт. Щи вўш эвӑт 
муты ям тӑхия нуви ёх 
юхӑтсӑт, щит нємуты 
хӑннєхә ин тӑмхӑт вў-
шӑт вәнты иса путӑртты 
ӑн вєрит. Ӛхӑт нуви хон 
солдатӑт ямкєм хўв вур-
ты ёхўвн кӑншсыйт па 
ищипа нємуты тӑхийн 
ыв шие иса ӑнтәм вәс. 
Щӑта ар о мӑр  щиты 
кӑншсэ па ӛхӑтшӑк щи-
мӑщ кӑншупсы вєре 
эвӑт иса нємуты ӑн па 
хӑщӑс. Щитєн мӑтты ки 
нуви хон ёх иса хуыева 
тәрма нух пәрӑсӑт муй 
акка мӑнсӑт па па мў-
вӑтн вәупсы щира 
йипа эщӑтты питсӑт. 
Вантэ, тӑмӑщ ущхуь вє-
рӑт щи йис оӑтн  шуши 
мирўв вәты рәт мў-
вӑтн тыв юхтыйты ар-
сыр рўщӑт вєрсӑт.

— Муй щирн еы 
пєы Тущенкәртӑң хуя-
тӑт вәсӑт?

— Щи вєр пӑрум 
юпийн кәртӑң ёх ищи-
ты па тӑхета айтыева 
вәты мӑнсӑт па Тущен-
кәрт хущи Ефимия 
вән аңкаңкєм ими па 
Вәнтари вән опращєм 
ики, опращєм па аң-
каңкєм пухєңке пиа 
тәп хӑщсӑт.

Щӑта мўң вәты мўв-
ўвн вән кәщайт сыр-сыр 
вәнт войт авӑты Кон-
до-Сосьвинской тӑхи 
эщӑтсӑт. Вән аңкаңкєм 
ими кев пєлӑк эвӑт вў-
ы тащӑ авӑты ёхн 
няъяң вўыйн тәсы. 
Кәртӑн, вантэ, аршӑк вў-
ы тӑйты щирє ищипа 
ӑнтәм вәс. Юн вәум 
вўыан хотӑң ёхўв 
сыр-сыр тӑхета пура-пу-
раитн яңхийсӑт. Иму-
ты хӑтӑн йиуп оа 
питум тыӑщн Ефимия 
вән аңкаңкєм ими Шух-
тункәрта вепӑсн ёша 
павтум вәнтвой сухӑт 
охотпромхос тӑхия мӑты 
вўы әхӑн мӑнӑс. Щи-
кинща Шухтункәртӑн 
вәты милиция рўщӑтн 
ўв тащӑңа вәтӑ пӑта 
вәнтвой суха па нух 
кирум вўыа хуыева 
нух вўсыйт. Вән аңкаңкєм 
ими па овӑң әхӑн Хан-
кокәрта милицаитн тәсы 
па щи кәртӑн хӑйсы. Щи 
тӑхи эвӑт ўв муты 
щирӑн айтыева юхи 
щи Тущенкәртӑа юхтӑс. 
Ӛхӑт рўщӑт, вантэ, вўєң 
әхӑтн яңхты ищипа ӑн 
хошӑт па вән аңкаңкєм 
ими хущи юхӑтсӑт па 
вохсӑт, ән ўв Кондо-
Сосьвинской вәнт войт 
авӑты тӑхийн рўщӑт 
вўєң әхӑн таюман 
ат рәпитӑс.

Вән ими щимӑщ рә-
патая кашӑщӑс вәнт войт 
авӑты тӑхи хущи рә-
питты ёх арсыр тӑхета 
тәтьяты пиньщӑс.

